
Pengenalan Bi-Fe sebagai dopan dan rawatan secara mekanokimia telah digunakan 

dalam penyediaan prekursor mangkin, VOHPO4·0.5H2O yang telah disintesiskan 

melalui penurunan VOPO4·2H2O menggunakan isobutanol dan diikuti dengan 

pengkalsinan dalam aliran campuran n-butana/udara (0.75% n-butana dalam 

udara) untuk 75 j pada 673 K. Beberapa kaedah seperti XRD, SEM, ICP-AES, 

pengukuran luas permukaan, titratan redox, H2-TPR dan O2-TPD telah digunakan 

untuk mencirikan mangkin. Ciri-ciri kemangkinan untuk pengoksidaan terpilih n-

butana juga telah dibuat. Keputusan eksperimen telah menunjukkan tambahan 

dopan Bi-Fe ke dalam kekisi mangkin vanadium fosfat telah mengurangkan luas 

permukaan mangkin, kecuali mangkin yang didop dengan kepekatan Bi yang lebih 

tinggi. Selain itu, mangkin dop Bi-Fe telah mengalakkan pembentukan fasa αII-

VOPO4 dan sebagai akibatnya mengurangkan struktur (VO)2P2O7. Ia didapati 



bahawa morfologi mangkin dop Bi-Fe adalah dipengaruhi oleh nisbah dopan/V. 

Mangkin dop Bi-Fe adalah didapati memberi kesan buruk kepada penukaran n-

butana. Walau demikian, selektiviti maleik anhidrida telah meningkat disebabkan 

oleh kewujudan lebih fasa V
5+

. Saling-kait yang baik telah ddapati antara 

penukaran n-butana dengan jumlah spesies oksigen yang berkaitan dengan fasa 

V
4+

. Rawatan secara mekanokimia menggunakan tenaga tinggi kisaran bebola pada 

prekursor mangkin, VOHPO4·0.5H2O telah meningkatkan FWHM dan 

mengurangkan saiz hablur dan sebagai akibatnya meningkatkan luas permukaan 

mereka. Walau demikian, kisaran lebih lama kepada 120 min telah menyebabkan 

penurunan dalam luas permukaan mangkin yang disebabkan oleh penggumpulan 

semula bahan. Morfologi mangkin yang berbentuk ros telah hilang selepas proses 

pengisaran. Kisaran bebola untuk 60 min menunjukkan peningkatan reaktiviti dan 

mobiliti kekisi oksigen dengan merendahkan suhu penurunan dan menggalakkan 

lebih banyak amaun spesies oksigen telah dilepaskan. Penambahan spesies oksigen 

berkait dengan fasa V
4+

 yang saling-kait kepada aktiviti mangkin dan spesies 

oksigen berkait dengan V
5+

 yang lebih sedikit juga menyumbang kepada aktiviti. 

Dalam kes yang menggunakan media kisaran berlainan, mangkin kisaran dalam 

medium kering mengurangkan luas permukaan yang disebabkan oleh timbunan 

pepejal yang pecah, di mana ia mungkin merupakan sumbangan utama sifat 

kemangkinan yang lemah. Penggunaan larutan seperti sikloheksana dan etanol 

memperbaiki luas permukaan dan morfologi mangkin. Mangkin yang 30 min 

kisaran dalam etanol menunjukkan selektiviti maleik anhidrida paling tinggi 

dibandingkan mangkin yang tidak dikisar atau dikisar dalam medium kering dan 



sikloheksana di bawah keadaan yang sama. Walau demikian, sikloheksana adalah 

didapati larutan yang paling baik untuk penukaran n-butana untuk bahan yang 30 

min kisaran.        

